
ᐱᓕᕆᖃᑎᒌᒍᑕᐅᓂᐊᖅᑐᑦ ᑕᕆᐅᕐᒥ ᐃᒪᕐᒥᒃ ᓴᐳᒻᒥᔾᔪᑎᖏᓐᓂᒃ ᐋᖅᑭᒡᓱᐃᑎᓪᓗᒋᑦ 
ᐅᑭᐅᖅᑕᖅᑐᕐᒥ

ᐅᓪᓗᒥᐅᓕᖅᑐᖅ ᑲᔪᓯᔪᒃᑯᑦ ᓵᓐᖓᒃᓯᖃᑦᑕᓕᕋᑦᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐊᒃᓱᕈᕐᓇᖅᑐᓂᒃ, ᓴᐳᒻᒥᒃᓯᕐᓂᖅ ᐱᒻᒪᕆᐅᕗᖅ ᐅᑭᐅᖅᑕᖅᑐᕐᒥᐅᑦ ᑕᕆᐅᖓᓂᒃ ᐃᒪᕐᒥᑦ 

ᑕᒪᓐᓇᓗ ᐊᒃᓱᐊᓗᒃ ᐃᓱᒫᓗᒋᔭᐅᓂᖅᐹᖑᓪᓗᓂ ᐱᒻᒪᕆᐅᓂᖅᐹᖑᖕᒪᑦ.  ᐅᑭᐅᖅᑕᖅᑐᑉ ᐃᒪᖓ 

ᑕᕆᐅᖅ ᓄᓇᕐᔪᐊᕐᒥᒃ ᓯᓚᖓᓂᒃ ᐃᑲᔪᖅᑐᐃᔪᖅ, ᐃᒪᖓ ᐊᔾᔨᒌᖏᑦᑐᓂᒃ ᐆᒪᔪᖃᐅᖅᑐᖅ 

ᐊᒻᒪᓗ ᐃᒪᕐᒥᐅᑕᓕᕆᓂᒃᑯᑦ ᐱᔨᑦᓯᕈᑎᖃᖅᑐᑦ, ᐊᒃᑐᐊᓂᖃᑦᑎᐊᖅᑐᑦ ᖃᐅᑕᒫᓐ 

ᐃᓅᓯᕆᔭᐅᔪᓄᑦ ᓄᓇᖃᖅᑐᓄᑦ ᐅᑭᐅᖅᑕᖅᑐᕐᒥ.  ᐅᑭᐅᖅᑕᖅᑐᖅ ᐆᒃᑰᓯᕙᓪᓕᐊᓕᖅᑎᓪᓗᒍ 

ᐱᖓᓱᐊᖅᑎᓪᓗᐊᖅ ᓱᒃᑲᓂᖃᖅᑐᖅ ᓱᒃᑲᓂᖅᓴᐅᔪᒥᒃ ᑕᐃᒪᓐᖓᑦ ᐅᖅᑰᓯᕙᓪᓕᐊᓕᓚᐅᖅᓯᒪᑦ, 

ᐅᑭᐅᖅᑕᖅᑐᕐᒥᐅᓪᓗ ᓯᑯᖓ ᐊᓯᐅᕙᓪᓕᐊᓪᓗᓂ ᐊᒃᑐᐃᓂᖃᖅᑐᑦ ᓄᓇᖃᖅᑐᓂᒃ, ᓯᒡᔭᖓᓂᒃ 

ᐊᒻᒪᓗ ᐊᕙᑎᒋᔭᖓᓐᓂᒃ ᐆᒪᔪᓂᒃ ᓯᓚᕐᔪᐊᖅ ᐅᖅᑰᓯᕙᓪᓕᐊᑎᓪᓗᒍ.

ᐱᓕᕆᖃᑎᒌᒍᑕᐅᓂᐊᖅᑐᓄᑦ ᐸᕐᓇᐅᑎᓕᐅᕐᓗᑎᒃ ᐃᑲᔪᕐᓂᖃᕈᓐᓇᖅᑐᖅ 

ᓯᕗᒧᐊᒃᑎᑦᑎᖁᓪᓗᒋᑦ ᓯᐊᒻᒪᒃᓯᒪᓂᖅᓴᒃᑯᑦ ᐱᐅᖅᓱᐊᕈᑕᐅᔪᓄᑦ ᑐᕌᒐᒃᓴᖃᕐᓗᑎᒃ 

ᐱᓕᕆᔭᐅᔪᓐᓇᕐᓂᐊᕐᒪᑕ ᐃᒻᒥᒃᑰᕐᓗᑎᒃ ᐃᒪᕐᒥᒃ ᑕᕆᐅᕐᒥᒃ ᓴᐳᒻᒥᔾᔪᑎᖃᕐᕕᐅᔪᑦ (MPA).  

ᐊᒃᑐᐊᖃᑎᒌᒡᓗᑎᒃ ᐊᒻᒪᓗ ᐱᓕᕆᖃᑎᒌᖕᓂᐅᔪᖅ ᑕᒪᓐᓇ ᐊᒃᓱᐊᓗᒃ ᐱᒻᒪᕆᐅᕗᖅ 

ᑕᕆᐅᕐᒥᒃ ᐃᒪᕐᒥᒃ ᐱᐅᖅᓱᐊᕈᑕᐅᔪᓄᑦ ᐱᔾᔪᑎᒋᓪᓗᒍ ᐃᒪᕐᒥᐅᑕᑦ ᐅᓄᖅᑐᑦ ᓄᒃᑕᕋᕐᒪᑕ 

ᕿᑲᕋᑎᒃ, ᐃᒻᒥᓂᒃ ᐃᓚᖏᑦ ᓄᒃᑕᕋᖅᑐᑦ ᐃᓚᖏᑦ ᐃᒪᐅᑉ ᐃᖏᕐᕋᓂᖓᓄᑦ ᓄᒃᑕᖅᑎᑕᐅᔪᑦ.  

ᐃᒻᒥᒃᑰᖅᑐᖅ ᑕᕆᐅᑉ ᐃᒪᐅᑉ ᓴᐳᒻᒥᔭᐅᔾᔪᑎᖏᑦ ᑕᑯᑎᑦᓯᔪᓐᓇᖅᐳᑦ ᖃᓄᑎᒋ ᐊᔾᔾᔨᒌᖏᑦᑐᓂᒃ 

ᐆᒪᔪᖃᕐᒪᖔᑕ ᐊᒻᒪᓗ ᓇᔪᒐᖓᓐᓂᒃ ᐃᒪᕐᒥᒃ, ᐊᒻᒪᓗ ᐊᒃᑐᐊᖃᑎᒌᖕᓂᕆᔭᖓᓐᓂᒃ.  ᑖᒃᑯᐊ 

ᐱᓕᕆᖃᑎᒌᒍᑕᐅᔪᑦ ᐱᖃᓯᐅᔾᔨᔪᓐᓇᖅᐳᑦ ᐃᓘᓐᓇᖏᓐᓂᒃ ᐃᓗᐃᑦᑑᓗᑎᒃ ᐊᒻᒪᓗ 

ᓴᐳᒻᒥᐅᓯᖅᓯᓯᒪᓗᓂ ᐱᒻᒪᕆᐅᔪᓂᒃ ᐃᒪᕐᒥᐅᑕᐅᔪᓂᒃ ᐊᔾᔨᒌᖏᑦᑐᓂᒃ ᓂᕿᒌᖃᑎᒌᒃᑐᓂᒃ.

ᑖᑦᓱᒧᖓ ᐱᓕᕆᔭᐅᔪᖅ ᑕᑯᒃᑎᑦᓯᕗᖅ ᖃᓄᖅ ᑲᓇᑕ ᓯᕗᓪᓕᐅᓗᓂ 
ᐊᓪᓗᕆᐊᕈᓐᓇᕐᒪᖔᑦ ᐱᓕᕆᐊᖃᓕᕐᓗᑎᒃ ᐱᓕᕆᖃᑎᒌᖕᓂᕐᒧᑦ 
ᐸᕐᓇᐃᖁᓪᓗᒋᑦ ᐱᓪᓗᒍ ᐃᖅᑲᓇᐃᔭᕐᒪᑕ ᓄᓇᕐᔪᐊᕐᒥ ᐊᖏᕈᑎᒋᓯᒪᔭᖏᓐᓂᒃ 
ᓴᐳᒻᒥᐅᓯᖅᑕᐅᓯᒪᓕᖁᓪᓗᒍ 30 ᐳᓴᖓ ᑲᓇᑕᒥᐅᑦ ᑕᕆᐅᖓᑕ ᐃᒪᐅᑉ ᐊᕐᕌᒍ 
ᑎᑭᑉᐸᑦ 2030.

ᐅᓪᓗᒥᒧᑦ ᑎᑭᓪᓗᒍ, ᑲᓇᑕ ᓴᐳᒻᒥᐅᓯᖅᓯᓯᒪᓕᖅᐳᖅ 12.8 ᐳᓴᓐᖓᓂᒃ ᑕᕆᐅᕐᒥᒃ 

ᐃᒪᕐᓂᒃ - ᐅᑭᐅᖅᑕᖅᑐᕐᒥ, 15 ᐳᓴᓐᖓᑦ ᑕᕆᐅᑉ ᐃᒪᐅᑉ ᐊᒻᒪᓗ ᓯᒡᔭᖅᐸᓯᐅᔪᑦ 

ᓴᐳᒻᒥᐅᓯᑕᐅᓯᒪᔪᑦ ᐃᒪᖓᒍᑦ ᐊᒻᒪ ᐃᓚᖏᑦ ᐊᑕᖏᕐᖢᑎᒃ, ᐱᖃᓯᐅᑎᓪᓗᒍ ᑐᕙᐃᔪᐃᑦᑐᖅ 

ᐃᖏᕐᕋᓂᖅ ᓴᐳᒻᒥᐅᒻᑕᐅᓯᒪᓪᓗᓂ ᐊᒻᒪ ᑕᓪᓗᕈᑎᐅᑉ ᐃᒪᖓ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᓴᐳᒻᒥᐅᓯᖅᑕᐅᓯᒪᓪᓗᓂ ᑕᕆᐅ ᐃᒪᖅ ᑕᐅᕙᓐᓇ.  ᑖᒃᑯᐊ ᓴᐳᒻᒥᐅᓯᖅᑕᐅᓯᒪᓂᖏᑦ ᐊᒃᓱᐊᓗᒃ 

ᐅᐱᓐᓇᖅᑐᑦ, ᐅᓄᖅᑐᑦ ᓴᐳᒻᒥᐅᓯᖅᑕᐅᖁᔭᐅᔪᑦ ᓂᕈᐊᖅᑕᐅᓯᒪᓕᖅᑐᑦ ᐸᔾᔭᕐᓗᒃᓯᒪᔪᖃᕋᓂ 

ᐊᒡᒍᖅᑐᖅᓯᒪᓂᐅᑉ ᐃᓗᐊᓂ ᓴᐳᒻᒥᐅᓯᖅᓯᓂᒧᑦ ᐅᐸᓗᖓᐃᔭᐅᑎᓂ, ᐃᒪᓐᓇ ᑖᓐᓇ ᑐᑭᖃᖅᑐᖅ, 

ᐃᓘᓐᓇᑲᓴᖓ, ᐊᑐᖅᑕᐅᔪᒃᓴᑦ ᓂᕐᔪᑎᓄᑦ ᓇᔪᒐᐅᓗᑎᒃ.  ᑲᓇᑕ ᓇᓗᓇᐃᖅᓯᕙᓪᓕᐊᓕᖅᑐᑦ 

ᓄᑖᓂᒃ ᓴᐳᒻᒥᐅᓯᖅᑕᐅᓂᐊᖅᑐᓂᒃ ᐊᖑᒻᒪᑎᔪᓂᒃ ᓄᓇᕐᔪᐊᕐᒥ ᐊᖏᖃᑎᒌᒍᑕᐅᓚᐅᖅᑐᑦ 

ᑕᕆᐅᕐᒥᒃ ᐃᒪᕐᒥᒃ ᓴᐳᒻᒥᐅᓯᖅᓯᓯᒪᓕᖁᓪᓗᒋᑦ (30 ᐳᓴᖓᓂᒃ ᐊᕐᕌᒍ ᑎᑭᑉᐸᑦ 2030), 

ᑕᒪᓐᓇᓗ ᐱᓪᓚᕆᐅᕗᖅ ᓂᕈᐊᕐᓂᖅ ᑕᕆᐅᕐᒥᒃ ᐃᓚᒋᖕᒪᒍ ᐱᓕᕆᖃᑎᒌᖕᓂᐅᑉ, 

ᐃᑲᔪᖅᓯᓪᓗᑎᒃ ᓯᕕᑐᔪᒧᑦ ᑕᕆᐅᖅ ᐃᒪᖅ ᖃᓄᐃᖏᑦᓯᐊᖁᓪᓗᒍ ᐊᒻᒪᓗ ᓱᕋᑦᑎᔭᐅᖁᓇᒍ 

ᑲᓇᑕᐅᑉ ᐅᑭᐅᖅᑕᖅᑐᖓᑕ ᐃᒪᖁᑎᓕᒫᖓ ᑕᕆᐅᖅ.

ᑲᓇᑕᒥᐅᑦ ᐅᑭᐅᖅᑕᖅᑐᖓᓂ 
ᑕᕆᐅᕐᒥ ᐃᒪᕐᒥ 

ᐱᐅᖅᓱᐊᕐᕕᐅᔪᒃᓴᑦ 
ᓴᐳᒻᒥᐅᓯᖅᑕᐅᔪᒃᓴᑦ 

ᓯᕗᓪᓕᐅᔾᔭᐅᓯᒪᔪᑦ: ᓴᓇᔭᐅᓂᖓ 
ᓴᐳᒻᒥᔭᐅᔾᔪᑎᒃᓴᖏᑦ 
ᑕᕆᐅᑉ ᐃᒪᖓᓂ 

ᐊᑐᖅᑕᐅᓂᐊᖅᑐᑦ ᑲᓇᑕᒥᐅᑦ 
ᐅᑭᐅᖅᑕᖅᑐᖓᑕ ᑲᓇᖕᓇᖓᓂ 

ᐋᖅᑭᒡᓯᒪᓂᕆᓂᐊᖅᑕᖏᑦ 
ᐱᓕᕆᖃᑎᒌᒍᑕᐅᓂᐊᖅᑐᑦ 

ᐋᖅᑭᒡᓯᒪᓂᕆᓂᐊᖅᑕᖓ ᓴᓇᔭᐅᓕᖅᑎᓪᓗᒍ ᐊᒻᒪᓗ ᐊᑐᓕᖅᑎᑕᐅᑎᓪᓗᒍ ᐃᒪᕐᒥᒃ 

ᑕᕆᐅᕐᒥᒃ ᓴᐳᒻᒥᒃᓯᕐᓂᕐᒧᑦ ᐱᓕᕆᖃᑎᒌᒍᑕᐅᓂᐊᖅᑐᑦ ᐊᖏᖅᓯᒪᔭᕆᐊᖃᖅᑐᑦ ᐊᔾᔨᒌᖏᑦᑐᑦ 

ᐊᒃᑐᖅᑕᐅᓯᒪᔪᑦ  ᐊᒻᒪᓗ ᐱᖃᓯᐅᔾᔭᐅᓗᑎᒃ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᕆᔭᖏᑦ 
ᐊᒻᒪ ᓯᕗᓕᖅᑎᒋᔭᖏᑦ, ᐃᓅᓯᕐᒧᑦ ᑮᓇᐅᔭᓕᐅᕈᑎᑦ ᐃᓱᒪᒃᓴᖅᓯᐅᕈᑕᐅᓂᖏᑦ, 
ᐊᒻᒪᓗ ᐊᕙᑎᐅᑉ ᑐᓴᒐᒃᓴᖏᑦ.  ᓄᓇᕐᔪᐊᕐᒥ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ 
ᐱᓕᕆᔭᖏᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ ᑕᕆᐅᕐᒥ ᐃᒪᖓᓂ ᐱᐅᖅᓱᐊᖅᑕᐅᓗᑎᒃ 
ᓴᐳᒻᒥᐅᓯᕐᕕᐅᓂᐊᖅᑐᓄᑦ ᐱᓕᕆᐊᖅ (CanPAC) ᑖᓐᓇ ᐃᓱᒪᓕᐅᕈᑕᐅᓚᐅᖅᓯᒪᔪᖅ 

ᐃᑲᔪᖅᑐᐃᔾᔪᑕᐅᓗᓂ ᓴᓇᕐᕈᑕᐅᖁᓪᓗᒍ ᐃᔨᒋᓂᖅᓴᐅᓗᑎᒃ ᐊᕙᑎᒥᒃ ᑕᕆᐅᕐᒥᒃ ᐃᒪᕐᒥᒃ 

ᐱᓕᕆᔾᔪᑕᐅᓂᐊᖅᑐᓂᒃ ᓴᐳᒻᒥᐅᓯᖅᓯᓯᒪᓂᕐᒧᑦ ᐸᕐᓇᐅᑎᒃᓴᓂᒃ.  ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᑕᕆᐅᖅ ᐃᒪᖅ ᓯᕗᓪᓕᐅᔾᔭᐅᓯᒪᔪᑦ ᐱᐅᖅᓱᐊᖅᑕᐅᓗᑎᒃ ᓴᐳᒻᒥᐅᓯᕐᕕᐅᓂᐊᖅᑐᓄᑦ 

ᐱᓕᕆᔨᐅᔪᑦ ᓯᕗᓪᓕᖅᐹᑦᑎᐊᖑᓪᓗᓂ ᐱᓕᕆᔭᐅᔪᖅ ᑕᐃᒪᐃᑦᑐᓂ ᑲᓇᑕᐅᑉ ᐅᑭᐅᖅᑕᖅᑐᖓᑕ 

ᑲᓇᖕᓇᖓᓂ - ᐱᐅᖅᓱᐊᕈᑕᐅᓂᐊᖅᑐᓄᑦ ᐸᕐᓇᐅᑎᑦ ᐱᐅᓯᖓ ᐋᖅᑭᒡᑕᐅᓚᐅᖅᑐᖅ 

ᐊᔾᔨᒌᖏᑦᑐᓄᑦ ᐱᓕᕆᔨᐅᔪᓄᑦ ᐊᒻᒪᓗ ᑐᓴᒐᒃᓴᓂᑦ ᐊᔾᔨᒌᖏᑦᑐᓂᑦ ᐱᔭᐅᓪᓗᑎᒃ.  ᑖᒃᑯᐊ 

ᑐᓴᖅᑎᑦᑎᔪᓐᓇᕐᓂᐊᖅᑐᑦ ᓯᕗᓂᒃᓴᑦᑎᓐᓂ ᐃᒪᕐᒧᑦ ᑕᕆᐅᕐᒧᑦ ᐱᐅᖅᓱᐊᕈᑎᒃᓴᓄᑦ ᐊᒻᒪ 

ᐊᒡᒍᖅᑐᖅᓯᖅᒪᓂᕐᒥ ᐸᕐᓇᐅᑎᓕᐅᕐᓂᕐᒧᑦ - ᓲᕐᓗ ᐃᓗᓕᕆᔭᖏᓐᓂᒃ ᓇᓗᓇᐃᖅᓯᔪᓐᓇᕐᓂᕐᒧᑦ 

ᐸᕐᓇᐅᑎᓕᐅᕐᓂᖅ ᐊᒻᒪᓗ ᐊᕙᑎᒥᐅᑕᑎᒧᑦ ᑐᓐᖓᕕᖃᕐᓗᑎᒃ ᐊᐅᓚᑦᑎᔾᔪᑎᓕᐅᕐᓂᕐᒧᑦ 

- ᓇᓗᓇᐃᖅᓯᓗᑎᒃ ᐱᓪᓗᐊᑕᐅᓂᖏᓐᓂᒃ ᐃᒪᕐᒥᐅᑕᖃᖅᑐᓂᒃ ᐊᔾᔨᒌᖏᑦᑐᓂᒃ.  

ᐊᒻᒪᓗ ᓇᓗᓇᐃᖅᓯᓯᒪᔪᖅ ᐱᓪᓗᐊᑕᐅᓂᖏᓐᓂᒃ ᓄᓇᓕᖕᓄᑦ ᓇᓗᓇᐃᖅᑕᐅᓯᒪᔪᑦ 

ᓯᕗᓪᓕᐅᑎᔭᐅᓯᒪᖁᔭᐅᓪᓗᑎᒃ ᓴᐳᒻᒥᐅᓯᖅᑕᐅᓂᐊᖅᑐᓄᑦ ᐃᓚᒋᔭᐅᔪᓐᓇᕐᓂᐊᕐᒪᑦ 

ᐊᖏᓂᖅᓴᒧᑦ ᓯᐊᒻᒪᒃᑎᖅᓯᒪᓂᖅᓴᒧᑦ ᐱᓕᕆᔾᔪᑎᐅᔪᒧᑦ.

ᑕᕆᐅᖅ ᐃᒪᐃᑦ ᓴᐳᒻᒥᐅᓯᖅᑕᐅᓯᒪᓂᖏᑦ
ᑖᓐᓇ ᑕᐃᒎᓯᐅᔪᖅ ᐃᒪᐃᑦ ᑕᕆᐅᑦ ᓴᐳᒻᒥᐅᓯᖅᑕᐅᓂᖏᑦ 
(MPAs) ᐊᑐᖅᑕᐅᕙᒃᑐᖅ ᐅᖃᐅᓯᖃᖅᑎᓪᓗᒋᑦ ᓇᓃᓐᓂᕆᔭᖏᑦ 
ᑕᕝᕙᓂᑦᓴᐃᓐᓈᓐᖏᑎᓪᓗᒋᑦ ᐃᒪᖅ ᑕᕆᐅᖅ ᓴᐳᒻᒥᐅᓯᖅᑕᐅᓯᒪᔪᖅ, 
ᐱᖃᓯᐅᔾᔨᓯᒪᓪᓗᓂ ᑕᕆᐅᖅ ᐃᒪᖅ ᓴᐳᒻᒥᐅᓯᖅᑕᐅᓯᒪᓕᕇᖅᑐᓂᒃ 
ᐊᑐᖅᑕᐅᓪᓗᓂ ᐃᒪᕐᒥᒃ ᑕᕆᐅᕐᒥᒃ ᓴᐳᒻᒥᔾᔪᑎᖃᕐᕕᐅᔪᑦ, ᑲᓇᑕᒥ 
ᐆᒪᔪᖃᐅᓯᕝᕕᐅᔪᑦ, ᑲᓇᑕᒥ ᑕᕆᐅᑦ ᐃᒪᐃᑦ ᐱᐅᖅᓱᐊᖅᑕᐅᖁᓪᓗᒋᑦ 
ᓴᐳᒻᒥᐅᓯᖅᑕᐅᓯᒪᔪᑦ, ᓄᓇᖃᖅᑳᖅᓯᒪᔪᓄᑦ ᓴᐳᒻᒥᐅᓯᖅᑕᐅᓯᒪᔪᑦ ᐊᒻᒪᓗ 
ᐱᐅᖅᓱᐊᕐᕕᐅᔪᑦ, ᐊᓯᖏᓪᓗ ᐱᖃᓯᐅᔾᔭᐅᓯᒪᓪᓗᑎᒃ.



ᖃᓄᐃᒃᑲᔭᕐᒪᖔᑦ ᑕᐅᑦᑐᖓ ᐱᖃᓯᐅᔾᔨᓯᒪᔪᖅ:

ᐃᓄᐃᓴᖕᓂᖅᐹᒃᑯᑦ ᓴᐳᒻᒥᐅᓯᖅᑕᐅᓯᒪᔪᖅ ᖃᓄᐃᒃᑲᔭᕐᒪᖔᑦ ᐱᖃᓯᐅᔾᔨᓯᒪᔪᖅ 75-ᓂᑦ ᓇᓗᓇᐃᖅᑕᐅᓯᒪᔪᓂᒃ 

ᐊᔾᔨᒌᖏᑦᑐᓂᒃ ᓴᐳᒻᒥᐅᓯᖅᑕᐅᓯᒪᔪᓂᒃ ᐱᐅᖅᓱᐊᖅᑕᐅᔪᑦ 31 ᐳᓴᖓ ᖃᐅᔨᓴᐃᕕᐅᔪᑉ.

ᐊᑯᓐᓂᖅᓱᖅᑐᒃᑯᑦ ᓴᐳᒻᒥᐅᓯᖅᑕᐅᓯᒪᔪᖅ ᐱᖃᓯᐅᔾᔨᓯᒪᕗᖅ 45-ᓂᒃ ᐊᔾᔨᒌᖏᑦᑐᓂᒃ ᓇᓗᓇᐃᖅᑕᐅᓯᒪᔪᓂᒃ 

ᓴᐳᒻᒥᐅᓯᖅᑕᐅᓯᒪᔪᑦ ᐱᐅᖅᓱᐊᕐᕕᐅᓪᓗᑎᒃ 39 ᐳᓴᖏᑦ ᖃᐅᔨᓴᐃᕕᐅᔪᑉ.

ᖁᕝᕙᓯᖕᓂᖅᐹᒃᑯᑦ ᓴᐳᒻᒥᐅᓯᖅᑕᐅᓯᒪᔪᖅ ᖃᓄᐃᒃᑲᔭᕐᒪᖔᑦ 44-ᖑᔪᑦ ᐊᔾᔨᒌᖏᑦᑐᑦ ᓴᐳᒻᒥᐅᓯᖅᑕᐅᓯᒪᔪᑦ 

ᐱᐅᖅᓱᐊᕐᕕᐅᓪᓗᑎᒃ 47 ᐳᓴᖓ ᖃᐅᔨᓴᐃᕕᐅᔪᓕᒫᒻ.

ᐱᓕᕆᖃᑎᒌᖕᓂᐅᑉ ᐋᖅᑭᒡᓯᒪᓂᕆᒐᔭᖅᑕᖏᑕ ᓇᓗᓇᐃᖅᑕᐅᓪᓗᑎᒃ: ᐊᒃᐸᓯᖕᓂᖅᐹᖅ-, 

ᐊᑯᓐᓂᖅᓱᖅᑐᖅ- ᐊᒻᒪᓗ ᖁᕝᕙᓯᒃᑐᒃᑯᑦ ᓴᐳᒻᒥᐅᓯᖅᑕᐅᓯᒪᔪᑦ ᖃᓄᐃᓕᒐᔭᕐᒪᖔᑕ.  ᑖᒃᑯᐊ 

ᐱᓕᕆᔾᔪᑎᐅᔪᑦ ᐋᖅᑭᒡᓱᖅᓯᒪᓂᒃᓴᖏᓐᓄᑦ ᑎᑎᕋᐅᔭᖅᓯᒪᔪᑦ ᐊᑐᐃᓐᓇᐅᑎᑦᑎᕗᑦ 

ᐊᓯᔾᔨᖅᑕᐅᔪᓐᓇᕐᓗᑎᒃ ᐊᑐᖅᑎᐅᔪᓄᑦ ᒐᕙᒪᐅᔪᓄᑦ, ᐱᔪᓐᓇᐅᑎᓂᒃ ᑎᒍᒥᐊᖅᑎᐅᔪᓄᑦ ᐊᒻᒪᓗ 

ᐊᓯᖏᓐᓄᑦ ᐊᒃᑐᖅᑕᐅᓯᒪᔪᓄᑦ ᐃᓱᒪᒃᓴᖅᓯᐅᓕᖅᑎᓪᓗᒋᑦ ᖃᓄᖅ ᐊᑲᐅᓂᖅᐹᖑᒐᔭᒪᕐᖔᑦ 

ᐊᒡᒍᖅᑐᖅᓯᒪᓂᐅᑉ ᐃᓗᐊᓂ ᐱᐅᖅᓱᐊᖅᑕᐅᔪᑦ ᑐᕌᒐᒃᓴᖃᖅᐸᑕ.

ᐱᖓᓱᑦ ᑖᒃᑯᐊ ᐊᔾᔨᒋᖏᑦᑐᑦ ᖃᓄᐃᒃᑲᔭᕐᒪᖔᑕ ᐃᓗᐊᓂ, ᓅᑉᐸᓪᓕᐊᓯᒪᔪᑦ ᐊᒃᐸᓯᖕᓂᖅᐹᒃᑯᑦ 

ᓴᐳᒻᒥᐅᓯᖅᓯᓯᒪᓂᑦᒥᑦ ᐱᓕᕆᖃᑎᒌᖕᓂᒃᑯᑦ ᐅᓄᖅᑐᑦ ᒥᑭᑦᑑᑎᐅᔪᑦ ᓯᕗᓪᓕᐅᔾᔭᐅᓯᒪᓪᓗᑎᒃ 

ᐱᐅᖅᓱᐊᖅᑕᐅᔭᕆᐊᖃᖅᑐᑦ (75, ᐊᒃᑎᒋᓂᖃᖅᑐᑦ 31 ᐳᓴᖓᓂᒃ ᐃᓘᓐᓇᖓᑕ) 

ᖁᕝᕙᓯᖕᓂᖅᐹᒃᑯᑦ ᓴᐳᒻᒥᐅᓯᖅᑕᐅᓯᒪᔪᑦ ᐋᖅᑭᒡᓯᒪᓂᕆᒐᔭᖅᑕᖓ ᐱᓕᕆᖃᑎᒌᖕᓂᐅᑉ 

ᐅᓄᖏᓐᓂᖅᓴᐅᓗᑎᒃ, ᐊᖏᓂᖅᓴᐅᓪᓗᑎᒃ ᓯᕗᓪᓕᐅᔾᔭᐅᔪᑦ ᐱᐅᖅᓱᐊᖅᑕᐅᔭᕆᐊᖃᖅᑐᑦ 

(44, 47 ᐳᓴᖓ ᐃᓘᓐᓇᖓᑕ).  ᖁᕝᕙᖅᐸᓪᓕᐊᑎᓪᓗᒋᑦ ᑐᕌᒐᒃᓴᖏᑦ ᑎᑭᑉᐸᓪᓕᐊᓪᓗᑎᒃ 

ᐱᓕᕆᖃᑎᒌᖕᓂᕐᒧᑦ ᐊᖏᓂᖅᓴᐅᓕᖅᐸᓪᓕᐊᓪᓗᑎᒃ ᑲᒪᒋᔭᐅᔪᖅ, ᑕᐃᒃᑯᐊ ᒥᑭᑦᑑᑎᑦ 

ᓴᐳᒻᒥᐅᓯᖅᑕᐅᓯᒪᔪᑦ ᐱᐅᖅᓱᐊᖅᑕᐅᔪᑦ ᓴᖅᑭᓯᒪᕗᑦ ᒥᑭᓐᓂᖅᐹᒃᑯᑦ ᓴᐳᒻᒥᐅᓯᖅᑕᐅᓯᒪᓪᓗᑎᒃ 

ᐊᒻᒪᓗ ᐊᑯᓐᓂᖅᓱᖅᑐᒃᑯᑦ ᑖᒃᑯᐊ ᑲᑎᒐᔪᒃᑐᑦᖅ ᐱᓕᕆᔭᐅᔾᔪᑎᖏᑦ ᐊᑕᐅᓯᕐᒧᑦ 

ᐅᓄᓐᖏᑎᓪᓗᒋᑦ, ᑭᓯᐊᓂᓕ ᐊᖏᓂᖅᓴᒦᑎᓪᓗᒋᑦ ᑕᐃᒪᐃᖏᑦᑐᑦ.

ᐃᓘᓐᓇᖏᑦ ᐱᖓᓱᑦ ᖃᓄᐃᓕᖓᒐᔭᕐᒪᖔᑕ ᐋᖅᑭᒡᓯᒪᓂᖏᑦ ᐱᖃᓯᐅᔾᔨᓯᒪᕗᑦ 

ᐱᑕᖃᓕᕇᖅᑐᓂᒃ ᓴᐳᒻᒥᐅᓯᖅᑕᐅᓯᒪᔪᓂᒃ ᓯᕗᒧᐊᒃᑎᑦᑎᖁᓪᓗᒋᑦ ᓯᕗᓂᒃᓴᑦᑎᓐᓂ 

ᐱᐅᖅᓱᐊᕐᕕᐅᓗᑎᒃ ᐱᓕᕆᐊᖃᖁᓪᓗᒋᑦ ᓴᓇᓂᐊᕐᒪᑕ ᓴᐳᒻᒥᒡᓯᕈᑎᐅᔪᓂᒃ ᖄᖓᒍᑦ 

ᐊᑐᖅᑕᐅᓕᕇᖅᑐᑦ ᓴᓇᓗᑎᒃ.  ᖄᒃᑲᓐᓂᐊᒍᓪᓗ ᕿᒥᕐᕈᓇᒃᑕᐅᓗᑎᒃ ᖃᐅᔨᓴᖅᑕᐅᓗᑎᒃ ᑖᒃᑯᐊ 

ᖃᐅᔨᔭᐅᔪᑦ ᑕᑯᒃᓴᐅᑎᑦᓯᖕᒪᑕ ᐊᒃᓱᑲᓪᓚᒃ ᐊᒃᑐᐊᓂᖏᓐᓂᒃ ᑕᒪᒃᑯᓄᖓ ᐱᒻᒪᕆᐅᔪᓄᑦ 

ᓄᓇᖃᖅᑐᑦ ᐅᑭᐅᖅᑕᖅᑐᕐᒥ.

ᐱᐅᖅᓱᐊᕐᕕᐅᔪᑦ ᓴᐳᒻᒥᐅᓯᖅᑕᐅᓯᒪᓂᖏᑦ ᐊᔾᔨᒌᖕᓂᖏᑦ ᐃᓗᐊᓂ 
ᖃᓄᐃᓕᒐᔭᕐᒪᖔᑦ ᖃᐅᔨᓴᐃᔪᐅᔪᑦ

ᐃᓚᖏᑦ ᐅᑭᐅᖅᑕᖅᑐᑉ ᑲᓇᖕᓇᖓᓃᑦᑐᑦ ᓇᓗᓇᐃᖅᑎᖅᑕᐅᓯᒪᕗᑦ ᐃᓘᓐᓇᖏᓐᓂ 

ᖃᓄᐃᒃᑲᔭᕐᒪᖔᑦ ᓇᓗᓇᐃᖅᑎᕈᑎᓂ, ᑖᓐᓇ ᓇᓗᓇᐃᖅᓯᔪᖅ ᐊᒡᒍᖅᑐᖅᓯᒪᓂᕐᒥᐅᑕᓕᒫᓄᑦ 

ᐃᖅᑲᓇᐃᔮᕆᔭᕗᑦ: CanPAC-ᑰᓪᓗᑕ

ᓄᓇᕐᔪᐊᕐᒥ ᓂᕐᔪᑎᓕᕆᓂᕐᒧᑦ ᑲᑐᔾᔨᖃᑎᒋᖏᑦ ᑲᓇᑕᒥ ᐃᖅᑲᓇᐃᔭᖃᑎᖃᓚᐅᖅᑐᑦ 

ᐊᒡᒍᖅᑐᖅᓯᒪᓂᕐᒥ ᐊᒻᒪᓗ ᑲᓇᑕᒥ ᖃᐅᔨᒪᓂᖃᖅᑐᓂᒃ ᐱᓕᕆᔨᒻᒪᕆᐅᔪᓂᒃ, 

ᖃᐅᔨᓴᐃᓪᓗᑎᒃ ᐅᓪᓗᒥᐅᔪᖅ ᐊᑐᖅᑕᐅᔪᓂᒃ ᐊᒻᒪᓗ ᐊᑐᐃᓐᓇᐅᔪᓂᒃ ᖃᐅᔨᓴᖅᑎᒻᒪᕆᐅᔪᑦ 

ᖃᐅᔨᒪᓂᕆᔭᖏᓐᓂᒃ ᐊᒻᒪ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᕆᔭᖏᓐᓂᒃ (ᓲᕐᓗ ᓄᓇᕗᑦ 

ᒐᕙᒪᒃᑯᖏᑕ ᓄᓇᕗᑦ ᓯᒡᔭᖅᐸᓯᖁᑎᖏᓐᓄᑦ ᖃᐅᔨᓴᐃᔾᔪᑎᖏᑦ) ᓴᓇᖁᓪᓗᒋᑦ 

ᑮᓇᐅᔭᓕᐅᕈᑕᐅᔪᓐᓇᕐᓂᐊᖅᑐᓂᒃ ᐃᑲᔪᖅᑐᐃᖁᓪᓗᒋᑦ ᑕᕆᐅᕐᒥᐅᑕᓕᕆᓂᕐᒧᑦ 

ᐸᕐᓇᐅᑎᓕᐅᓂᕐᒧᑦ ᑲᓇᑕᒥᐅᑦ ᐅᑭᐅᖅᑕᖅᑐᖓᓂ.  ᑖᓐᓇ ᐱᓕᕆᔭᐅᔭᕆᐊᖃᖅᑐᖅ 

ᐊᔾᔨᖃᖏᑦᑐᖅ ᑐᓴᒐᒃᓴᓂᒃ ᓄᐊᑦᑎᓂᐊᑐᒐᓱᐊᕐᓂᐊᖅᑐᑦ ᑕᐅᕙᓂ ᐊᒡᒍᖅᑐᖅᓯᒪᓂᐅᔪᒥ 

ᐊᔾᔨᒌᖏᑦᑑᑕᐅᔪᓂᓐᖔᖅᑐᓂᒃ ᐊᑐᕐᓗᑎᒃ ᐱᓕᕆᔾᔪᑎᒃᓴᐅᔪᓂᒃ.  ᐅᑯᐊ ᓴᖅᑭᒃᑲᔭᖅᑐᑦ 

ᑕᕝᕙᓐᖓᑦ ᓄᐊᑦᑎᓗᑎᒃ ᓈᓴᖅᑕᐅᓂᑯᓂᒃ ᑐᓴᒐᒃᓴᓂᒃ ᖃᕆᑕᐅᔭᒧᑦ ᐊᒡᒍᖅᑐᖅᓯᒪᓂᐅᑉ 

ᐃᓗᐊᓂ ᐱᒻᒪᕆᐅᔪᓂᒃ ᓇᓗᓇᐃᖅᑎᕆᔾᔪᑕᐅᔪᓂᒃ ᐱᓕᕆᖃᑎᒌᖕᓂᕐᒧᑦ ᓯᕗᓪᓕᐅᔾᔭᐅᓯᒪᔪᑦ 

ᐱᐅᖅᓱᐊᕐᕕᐅᔭᕆᐊᖃᖅᑐᑦ ᐱᓪᓗᒋᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ ᑲᓇᖕᓇᖓᑕ ᑕᕆᐅᖓᓂ 

- ᐅᑯᓇᓂ ᐱᖃᓯᐅᔾᔨᓯᒪᓪᓗᓂ ᐊᖏᓂᖃᖅᑐᒥᒃ 3,048,130 km, ᐱᒋᐊᕐᕕᒋᓪᓗᒍ 

ᐅᐊᖕᓇᖅᐸᓯᖕᒥᑦ ᑕᕆᐅᖅ ᑲᓇᑕᒥ ᑎᑭᓪᓗᒍ ᓂᒋᐊᓂᓐᓂᖅᐹᖅ ᔭᐃᒻ ᔅ ᐸᐃ ᑕᐅᓯᔭᕐᔪᐊᖓ 

- ᐊᖏᓂᖅᓴᒻᒪᕆᐅᔪᖅ ᐳᑎᔅ ᑲᓚᒻᐱᐊ, ᐃᐅᓪᐴᑕ, ᓴᔅᑳᑦᓱᐊᓐ, ᐊᒻᒪᓗ ᒫᓂᑑᐸ ᑖᒃᑯᐊ 

ᐊᒡᒍᖅᑐᖅᓯᒪᓂᐅᔪᑦ ᑲᑎᑕᐃᓐᓇᕆᓗᒋᑦ ᓄᓇᖁᑎᖏᓐᓂᑦ.

ᑕᒪᑐᒧᖓ ᐱᓕᕆᔭᐅᔪᖅ ᐊᖏᓂᕆᔭᖓ ᑐᓐᖓᕕᖃᖅᑐᖅ ᑕᖅᑲᒃᑯᓇᓐᖔᖅᑐᓂᑦ 

ᑐᓴᒐᒃᓴᓂᑦ ᖃᕆᑕᐅᔭᒃᑯᑦ ᓄᐊᑕᐅᓯᒪᔪᓂᒃ ᐊᒻᒪᓗ ᑐᓴᒐᒃᓴᑐᐃᓐᓇᕐᓂᒃ, ᐊᒻᒪ 

ᐱᖃᓯᐅᔾᔨᓯᒪᓚᐅᖏᑦᑎᐊᖅᑐᑦ ᖃᐅᔨᓴᐃᓂᕐᒥᒃ.  ᓯᕗᓂᒃᓴᑦᑎᓐᓂᓕ ᐱᒻᒪᕆᐅᓂᐊᖅᑐᖅ 

ᐃᒪᕐᒥᐅᑕᓕᕆᓂᕐᒧᑦ ᐸᕐᓇᐅᑎᓕᐅᕐᓂᐅᑉ ᐊᐅᓚᖓᓄᑦ ᓄᓇᓕᐅᔪᓂᒃ ᐃᓚᐅᑎᑦᑎᓗᑎᒃ ᐊᒻᒪᓗ 

ᑐᓴᐅᒪᑎᑦᑎᓗᑎᒃ ᑕᒪᒃᑯᐊ ᓯᕗᓪᓕᐅᔾᔭᐅᓯᒪᓂᐊᖅᑐᑦ.

ᐊᑐᖅᑕᐅᔪᓐᓇᕐᒥᔪᖅ.  ᓄᓇᓐᖑᐊᑦ ᐃᓕᔭᐅᓯᒪᔪᑦ ᐊᑖᓂ ᐱᖃᓯᐅᔾᔨᓯᒪᕗᑦ ᑐᕌᒐᒃᓴᓂᒃ 

ᓂᕈᐊᖅᓯᒪᔭᑦᑎᓐᓂᒃ ᕿᒥᕐᕈᓇᒃᑕᐅᖁᓪᓗᒋᑦ ᖃᐅᔨᓴᖅᑕᐅᓗᑎᒃ ᑐᓐᖓᕕᒋᓗᒋᑦ ᐃᔨᒋᔭᓄᑦ 

ᐊᕙᑎᒥᐅᑕᓕᕆᓂᕐᒧᑦ ᐱᓕᕆᖃᑎᒌᒍᑕᐅᓂᐊᖅᑐᓂᒃ ᐸᕐᓇᐅᑎᓕᐅᖁᓪᓗᒋᑦ. ᑖᓐᓇ 

ᑐᑭᓕᐅᖅᑕᐅᔭᕆᐊᖃᖏᑦᑐᖅ ᑐᒃᓯᕋᐅᑎᐅᓗᓂ ᐃᓚᒋᖏᒻᒪᒍ ᐅᑭᐅᖅᑕᖅᑐᕐᒥ ᑕᕆᐅᑦ 

ᐃᒪᐃᑦ ᓴᐳᒻᒥᐅᓯᖅᑕᐅᓯᒪᓂᕆᔭᖏᑕ MPA-ᖑᓂᕋᖅᑕᐅᔪᑦ, ᑭᓯᐊᓂᓕ ᑖᓐᓇ ᓴᓇᕐᕈᑎᐅᔪᖅ 

ᐊᑐᖅᑕᐅᔪᓐᓇᕐᒪᖔᑦ ᐃᓱᒪᒃᓴᖅᓯᐅᕈᑎᒃᓴᖅ ᐅᑭᐅᖅᑕᖅᑐᕐᒥ ᐃᒪᕐᒥᐅᓯᕆᓂᕐᒧᑦ 

ᐸᕐᓇᐅᑎᓕᐅᓕᖅᑎᓪᓗᒋᑦ ᐱᖃᓯᐅᑎᓗᒍ ᐱᓕᕆᖃᑎᒋᔭᐅᓗᑎᒃ ᐃᓄᐃᑦ ᐊᒻᒪᓗ ᐊᓯᖏᑦ 

ᐊᒃᑐᖅᑕᐅᓯᒪᔪᑦ.

ᑕᕝᕙᓂ ᕿᒥᕐᕈᓇᖕᓂᕐᒥ ᖃᐅᔨᓴᐃᓂᕐᒥ, ᐊᑐᓂ ᐱᐅᖅᓱᐊᕐᕕᐅᔪᑦ ᖃᓄᐃᓐᓂᕆᔭᖏᑦ 

ᐃᓗᓕᕆᔭᖏᑕ ᐃᓕᓯᕕᐅᓪᓗᓂ ᑐᕌᒐᒃᓴᐅᓂᐊᖅᑐᓂᒃ ᐊᔾᔨᒌᖏᑦᑐᓂᒃ ᖃᓄᑎᒋ 

ᐱᓕᕆᔭᐅᑎᒋᓂᐊᕐᒪᖔᑦ ᐱᓕᕆᔾᔪᑎᓕᐊᖑᔪᑦ ᓴᓇᒪᓂᖓᑕ ᐃᓗᐊᓂ ᑐᓐᖓᕕᒋᓗᒋᑦ 

ᖃᓄᐃᓐᓂᕆᔭᖏᑕ ᐊᑐᓂ ᐊᔾᔨᒌᖏᑦᑐᑦ. ᐆᒃᑑᑎᒋᓗᒍ, ᐃᖅᑲᕐᒥ ᐱᕈᖅᑐᑦ 

ᐅᓄᖏᑦᑐᒻᒪᕆᐅᖕᒪᑕ ᑭᓯᐊᓂᓕ ᐃᓚᐃᓐᓇᖓᓂ ᐊᒡᒍᖅᑐᖅᓯᒪᓂᐅᑉ ᐱᕈᕐᖢᑎᒃ.  ᐊᒻᒪᓗ 

ᐊᒃᓱᐊᓗᒃ ᐃᒃᐱᖕᓂᖅᓴᕋᐃᑦᑐᑦ ᐸᒡᕕᓴᒃᑕᐅᒍᑎᒃ ᐊᒻᒪᓗ ᓱᒃᑲᐃᑦᑐᐊᓗᖕᒥᒃ ᐱᕈᖅᐸᓪᓕᐊᕙᒃᑐᑦ 

ᐸᒡᕕᓴᒃᑕᐅᓐᓂᖅᑎᓪᓗᒋᑦ. ᒪᓕᒡᓗᒋᑦ ᑕᐃᒃᑯᐊ ᐅᖃᐅᔾᔭᐅᔾᔪᓯᐊᑦ ᐃᖅᑲᕐᒥ ᐱᕈᖅᑎᓂᒃ 

ᖃᐅᔨᓴᖅᑎᓂᒃ, ᑐᕌᒐᒃᓴᐅᓂᐊᖅᑐᓂᒃ ᐋᖅᑭᒡᓯᓯᒪᓕᖅᑐᑦ ᓴᐳᒻᒥᐅᓯᖅᓯᔪᒪᓪᓗᑎᒃ ᑕᕆᐅᑉ 

ᐃᖅᑲᖓᓂ ᐱᕈᖅᑐᓂᒃ 80–100 ᐳᓴᒋᔭᖏᓐᓂᒃ ᐃᖅᑲᕐᒥ ᐱᕈᖅᑐᑦ.

ᒪᓕᓚᐅᖅᑕᕗᑦ ᐊᔾᔨᑲᓴᖏᑦ ᐊᐅᓚᓂᐅᔪᑦ ᐱᓕᕆᔾᔪᑎᐅᔪᑦ ᐊᑐᓂ ᐱᐅᖅᓱᐊᕐᕕᒃᓴᐅᔪᑦ 

ᐃᓗᓕᕆᔭᖏᓐᓄᑦ.  ᐱᒋᐊᕐᕕᒋᓪᓗᒍ, ᖃᐅᔨᓴᐃᓚᐅᖅᑐᒍᑦ ᖃᓄᑎᒋ ᓴᖅᑭᔮᓕᕇᖅᑐᑦ 

ᓴᐳᒻᒥᐅᓯᖅᑕᐅᓯᒪᔪᑦ ᐊᖑᒻᒪᑎᓐᓂᕐᒪᖔᑕ ᑐᕌᒐᒃᓴᓕᐊᖑᓚᐅᖅᑐᓂᒃ ᐊᒻᒪᓗ ᖃᐅᔨᓚᐅᖅᑐᑦ 

ᐊᒃᐸᓯᖕᓂᖅᓴᐅᓚᐅᕐᓂᖓᓂᒃ ᑐᕌᒐᒃᓴᖏᓐᓂᑦ ᐱᓕᕆᔭᐅᔪᖅ, ᓴᐳᒻᒥᐅᓯᖅᑕᐅᓯᒪᓕᕇᖅᑐᑦ 

ᐊᖑᒻᒪᑎᓚᐅᖅᑐᑦ ᐱᓕᕆᔾᔪᑎᒃᓴᓂᒃ 19.1 ᐳᓴᐃᓐᓇᖓᓂᒃ ᑐᕌᒐᒃᓴᓕᐊᖑᓯᒪᔪᑦ 

ᐱᓕᕆᔭᐅᓂᐊᕐᓗᑎᒃ.

ᐱᖓᓱᑦ ᖃᓄᐃᒃᑲᔭᕐᒪᖔᑕ ᐊᑐᖅᑕᐅᒍᑎᒃ

ᐊᑐᕐᓗᑎᒃ ᐊᒃᐸᓯᒃᑐᒥᒃ, ᐊᑯᓐᓂᖅᓱᖅᑐᒥᒃ ᐊᒻᒪᓗ ᖁᕝᕙᓯᒃᑐᒥᒃ ᑐᕌᒐᒃᓴᐅᔪᓂᒃ ᐊᑐᓂ 

ᑎᑭᑕᐅᒐᓱᐊᕐᓂᐊᖅᑐᓄᑦ ᓇᓗᓇᐃᖅᑕᐅᓯᒪᔪᓂ, ᓇᓗᓇᐃᖅᓯᓚᐅᖅᑐᒍᑦ ᐱᖓᓱᓂᒃ 

ᐱᒻᒪᕆᐅᓂᖏᓐᓂᒃ ᐊᒻᒪᓗ ᐃᑲᔪᖅᓯᔪᓐᓇᕋᔭᕐᒪᖓᓂᒃ ᐱᓕᕆᖃᑎᒌᒃᐸᑕ ᐱᐅᖅᓱᐊᕈᑎᐅᔪᓄᑦ.  

ᑖᒃᑯᐊᓗ ᐊᔾᔨᒌᒥᒃ ᖃᓄᐃᓐᓂᖃᕈᕿᓐᓇᖅᑐᑦ ᐱᔾᔪᑎᒋᓪᓗᒍ ᐱᒻᒪᕆᐅᖕᒪᑕ ᐱᐅᖅᓱᐊᕐᕕᐅᔪᑦ 

ᓇᓂᓕᒫᖅ (ᐊᔾᔨᒌᖏᑦᑐᑦ ᐃᖅᑲᕐᒥᐅᑕᑦ ᐆᒪᔪᑦ ᑎᑭᓪᓗᒍ ᓇᓄᐃᑦ ᑎᓯᖃᕐᕕᖏᓐᓄᑦ), ᑖᒃᑯᐊ 

ᑕᐃᒪᓇ ᐱᒻᒪᕆᐅᕗᑦ ᐱᓕᕆᕕᐅᓂᐊᕐᓗᑎᒃ ᐸᕐᓇᐅᑎᖏᑦ ᓯᕗᒧᐊᒃᑎᑕᐅᒃᐸᑕ.

ᐆᒃᑑᑎᒋᓗᒍ, ᖃᓂᒋᔭᖓᓂ ᓴᓪᓕᕐᒥᐅᑦ ᕿᑭᖅᑕᖓᑕ, ᐊᒃᐸᓯᖕᓂᖅᐹᒃᑯᑦ ᓴᐳᒻᒥᐅᓯᖅᑕᐅᓯᒪᔪᖅ 

ᑕᑯᒃᓴᐅᑎᑦᑎᕗᖅ ᐱᖓᓱᓂᒃ ᐱᐅᖅᓱᐊᕐᕕᐅᓪᓗᑎᒃ ᓴᐳᒻᒥᐅᓯᖅᑕᐅᓯᒪᔪᓂᒃ (ᐊᑕᐅᓯᖅ 

ᐊᖏᔫᓪᓗᓂ ᐊᒻᒪ ᒪᕐᕉᒃ ᒥᑭᓐᓂᖅᓴᐅᓪᓗᑎᒃ) ᐃᓗᐊᓂ ᐊᒡᒍᖅᑐᖅᓯᒪᓂᐅᑉ ᐃᓱᒪᒃᓴᖅᓯᐅᕈᑕᐅᔪᑦ 

ᓯᕗᓂᒃᓴᒥ ᑕᕆᐅᖅ ᐃᒪᖅ ᓴᐳᒻᒥᐅᓯᖅᑕᐅᓯᒪᓂᖓᓄᑦ (ᓇᓗᓇᐃᖅᑕᐅᓯᒪᔪᖅ ᐆᔭᐅᔭᕐᒥᒃ 

ᑕᖅᓴᖃᕐᖢᓂ ᓄᓇᓐᖑᐊᒥ). ᐃᓗᐊᓂᓕ ᐊᑯᓐᓂᖅᓱᖅᑐᑦ ᓴᐳᒻᒥᐅᓯᖅᑕᐅᓯᒪᔪᖅ 

ᖃᓄᐃᒃᑲᔭᕐᒪᖔᑦ, ᓴᐳᒻᒥᐅᓯᖅᑕᐅᓯᒪᔪᑦ ᐱᐅᖅᓱᐊᖅᑕᐅᓂᐊᕐᓗᑎᒃ ᐊᖏᓂᖅᓴᐅᕗᑦ; 

ᐊᑯᓐᓂᖅᓱᖅᑐᓂ ᖃᓄᐃᒃᑲᔭᕐᒪᖔᑦ ᒪᕐᕉᖕᓂᒃ ᒥᑭᓐᓂᖅᓵᖕᓂᒃ ᓴᐳᒻᒥᐅᓯᖅᓯᒪᓪᓗᑎᒃ 

ᑲᑎᑦᑑᖕᓂᒃ ᐱᖃᑖ ᓂᒋᐊᓂᓐᖔᖅᑐᖅ ᕿᑭᖅᑕᐅᑉ ᐊᒻᒪ ᐊᖏᓂᖅᓴᖅ ᐅᐊᖕᓇᖓᓂ 

ᕿᑭᖅᑖᓗᖕᒧᑦ ᑎᑭᐅᑎᓯᒪᓪᓗᓂ.

ᐊᔾᔨᒌᖕᓂᕆᔭᖏᑦ ᑖᒃᑯᐊ ᓴᐳᒻᒥᐅᓯᕐᕕᐅᓯᒪᔪᑦ ᐃᓗᐊᓂ ᐱᖓᓱᑦ ᐱᐅᖅᓱᐊᕐᕕᐅᔪᑦ 

ᐊᔾᔨᒌᖏᑦᑐᓂᒃ ᓇᓗᓇᐃᖅᓯᕗᑦ ᐱᐅᖅᓱᐊᖅᑕᐅᒃᐸᑕ ᐊᑑᑎᖃᕐᔪᐊᕋᔭᕐᒪᑦ ᐊᒡᒍᖅᑐᖅᓯᒪᓂᕐᒧᑦ 

ᓴᓪᓕᕐᒥᐅᑦ ᕿᑭᖅᑕᖏᑕ ᖃᓂᒋᔭᖓᓂ.  ᑕᑯᒃᓴᐅᑎᑦᑎᔪᑦ ᑖᓐᓇ ᐊᒃᓱᐊᓗᒃ ᐱᒻᒪᕆᐅᓂᖓᓂᒃ 

ᐃᒻᒥᒃᑰᕐᓗᓂᑐᐊᖑᖏᑦᑐᖅ ᑕᕆᐅᕐᒥᐅᑕᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ, ᑭᓯᐊᓂᓕᑦᑕᐅᖅ 

ᐱᒻᒪᕆᐅᖕᒥᔪᖅ ᐃᓚᒋᔭᐅᖕᒪᑦ ᓯᕗᓂᒃᓴᑦᑎᓐᓂ ᐱᓕᕆᖃᑎᒌᒍᑕᐅᓂᐊᖅᑐᓄᑦ 

ᓴᐳᒻᒥᐅᓯᖅᑕᐅᓯᒪᔪᑦ ᐃᓗᐊᓂ.

ᐊᔾᔨᑦᑎᐊᖓᓂᒃ ᑕᑯᓚᐅᖅᑐᑦ ᑕᐃᒪᓐᓇᐃᑦᑐᒥᒃ ᓯᑯᓯᓛᑉ ᑕᕆᐅᖓᓂ, ᓂᒋᐊᓂ ᑕᓯᐅᔭᕐᔪᐊᑉ 

ᐊᒻᒪᓗ ᔭᐃᒻᔅ ᐸᐃ ᑕᓯᐅᔭᕐᔪᐊᖓᓂ, ᐊᒻᒪᓗ ᑎᓄᔾᔨᕕᖕᒥ.

ᓯᕗᓪᓕᐅᔾᔭᐅᓯᒪᔪᑦ ᐱᐅᖅᓱᐊᕐᕕᐅᓂᐊᕐᓗᑎᒃ ᐊᒻᒪᓗ ᓄᓇᖃᖅᑐᓄᑦ ᐊᑐᖅᑕᐅᕙᒃᑐᑦ

ᐱᓕᕆᖃᑎᒌᒍᑕᐅᔪᑦ ᑕᕆᐅᖅ ᐃᒪᖅ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐊᒃᑐᐃᓂᖃᕆᐊᖃᕐᒥᔪᖅ 

ᓇᓛᒎᖅᑐᒃᑯᑦ ᓄᓇᓕᒃ ᖃᓄᐃᖏᑦᑎᐊᕆᐊᖃᕐᓂᖏᓐᓄᑦ ᐊᒻᒪᓗ ᐱᕙᓪᓕᐊᑎᑦᓯᓂᕐᒧᑦ.  

ᐱᒋᐊᕐᕕᒋᓗᒍ ᐱᓕᕆᔭᐅᓕᕐᓗᓂ ᐃᒪᕐᒥᐅᑕᓕᕆᓂᕐᒧᑦ ᐸᕐᓇᐅᑎᓕᐅᕐᓗᑎᒃ 

ᐱᑕᖃᖏᓐᓂᖓᓄᑦ, ᐱᓪᓗᒍ, ᕿᓂᕐᕕᐅᓕᓚᐅᖅᑐᑦ ᖃᓄᖅ ᑲᓇᑕᒥ ᑕᐅᑦᑐᖃᕐᒪᖔᑕ 

ᓇᓗᓇᐃᖅᓯᖁᓪᓗᒋᑦ ᓴᐳᒻᒥᐅᓯᖅᑕᐅᓯᒪᔪᑦ ᐱᐅᖅᓱᐊᕐᕕᑦ ᐱᓕᕆᖃᑎᒌᒍᑕᐅᓂᖏᑦ 

ᖃᓄᖅ ᐋᖅᑭᒡᓱᖅᓯᒪᒐᔭᕐᒪᖔᑕ, ᐱᐅᖅᓱᐊᖅᑕᐅᔪᓪᓗ (ᐊᔾᔨᒌᖏᑦᑐᓄᑦ ᐆᒪᔪᓄᑦ ᓇᔪᒐᐅᔪᑦ 

ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᑦ ᐆᒪᔪᑦ ᐱᓪᓗᐊᑕᐅᓂᖏᑦ) ᑎᑭᐅᑎᒍᓐᓇᖅᑎᑦᓯᒐᔭᖅᑐᑦ 

ᑎᓴᒪᐅᔪᓄᑦ ᑎᑭᑕᐅᒐᓱᐊᕐᓂᐊᖅᑐᑦ ᓂᕈᐊᖅᑕᐅᓚᐅᖅᑐᑦ:

1. ᓴᐳᒻᒥᒃᓯᖁᓪᓗᒋᑦ ᐅᑯᓂᖓ ᓇᓗᓇᖏᑦᑎᐊᖅᑐᓂᒃ, ᐊᔾᔨᐅᖏᑦᑐᓂᒃ, ᑕᑯᔭᐅᒐᔪᖏᑦᑐᓂᒃ 

ᐅᕝᕙᓘᓐᓃᑦ ᐃᓄᐃᓴᓗᐊᕆᐊᖓ ᐊᑦᑕᕆᔭᐅᓕᖅᑐᓂᒃ ᐆᒪᔪᑦ ᐊᒻᒪ ᐊᕙᑎᒥᐅᑕᖏᑕ 

ᖃᓄᐃᓐᓂᕆᔭᖏᑕ ᐃᓗᓕᕆᔭᖏᑦ ᐱᖃᓯᐅᔾᔨᓯᒪᓗᓂ ᐅᑯᓂᖓ:

A. ᐆᒪᔪᖃᕐᓂᐅᔪᑦ ᓇᔪᒐᐅᔪᑦ ᐅᑭᐅᖅᑕᖅᑐᕐᒥ ᓯᕗᓪᓕᐅᔾᔭᐅᓯᒪᔪᓄᑦ ᐆᒪᔪᓄᑦ 

(ᓲᕐᓗ ᓇᓄᕐᓄᑦ, ᐊᓪᓚᓐᖑᐊᓄᑦ ᕿᓚᓗᒐᕐᓄᑦ, ᖃᑯᖅᑕᓄᓪᓗ);

B. ᐃᒪᕐᒥᐅᑕᑦ ᐊᑦᑕᕐᓇᖅᑐᑦ (ᓲᕐᓗ ᐅᔭᕋᐃᑦ ᐱᕈᖅᓯᒪᔪᑦ ᐊᒻᒪᓗ ᐆᒪᔪᑦ 

ᐱᕈᖅᓯᒪᔪᑦ ᐃᒪᐅᑉ ᐃᖅᑲᖓᓂ.

C. ᕿᑐᕐᖏᐅᕐᕕᐅᓪᓚᕆᒃᑐᑦ (ᓲᕐᓗ ᓴᕐᕙᐃᑦ ᓯᑯᔪᐃᑦᑐᐃᑦ), ᐊᒻᒪ 

ᐆᒪᔪᖃᕐᓂᕆᔭᖏᑦ ᐅᓄᖅᑐᓂᒃ.

2. ᓴᐳᒻᒥᒡᓯᖁᓪᓗᒋᑦ ᓇᓗᓇᐃᖅᑕᐅᓯᒪᔪᓂᒃ ᐆᒃᑐᖃᐅᖑᑎᑎᒍᑦ ᐊᕙᑎᒥᐅᑕᐅᔪᑦ ᐊᒻᒪᓗ 

ᐆᒪᔪᑦ ᐊᔾᔨᒌᖏᑦᑐᑦ ᓯᕗᒧᐊᒃᑎᑦᑎᔪᓐᓇᕐᓂᐊᕐᒪᑕ ᐅᑭᐅᖅᑕᖅᑐᕐᒥ ᐊᔾᔨᒌᖏᑦᑐᓂᒃ 

ᐆᒪᔪᑦ ᓇᔪᒐᕆᔭᖏᓐᓂᒃ ᑲᔪᓯᑎᑦᑎᓗᑎᒃ ᖃᓄᐃᓐᓂᕆᔭᖏᓐᓂᒃ ᐱᓕᕆᖃᑎᒌᖕᓂᒃᑯᑦ.

3. ᓯᕗᒧᐊᒃᑎᑦᑎᓗᑎᒃ ᑖᑯᐊ ᑕᕆᐅᑦ ᓴᐳᒻᒥᐅᓯᖅᑕᐅᓯᒪᔪᑦ ᑲᑎᖅᓱᖅᑕᐅᓯᒪᓗᑎᒃ 

ᐱᓕᕆᖃᑎᒌᒍᑕᐅᔪᑦ ᓄᓇᒧᑦ ᐊᒻᒪ ᐃᒪᐅᑉ ᐋᖅᑭᒡᓯᒪᓂᕆᔭᖓᓄᑦ ᐊᑐᖅᑕᐅᓗᑎᒃ 

ᐊᒃᑐᐊᖃᑎᒌᖕᓂᕆ

ᕿᒥᕐᕈᓇᖕᓂᒃᑯᑦ ᖃᐅᔨᓴᐃᓂᖅ

ᐊᑐᕐᓗᑎᒃ ᐱᐅᖅᓱᐊᕐᓂᕐᒧᑦ ᐸᕐᓇᐅᑎᓕᐅᕈᑎᒥᒃ ᖃᕆᑕᐅᔭᒃᑯᑦ ᐱᓕᕆᔾᔪᑎᒥᒃ 

ᑕᐃᔭᐅᔪᒥᒃ Marxan, ᓄᓇᓐᖑᐊᒧᑦ ᐃᓕᐅᖅᑲᐃᓯᒪᔪᑦ ᐅᖓᑖᓂ 500-ᖑᔪᑦ ᐊᔾᔨᒌᖏᑦᑐᑦ 

ᐱᐅᖅᓱᐊᕐᕕᐅᔪᓄᑦ ᐱᓕᕆᔾᔪᑎᒃᓴᐅᔪᑦ ᓇᓗᓇᐃᖅᓯᖁᓪᓗᒋᑦ ᐱᓕᕆᖃᑎᒌᒍᑕᐅᓂᐊᖅᑐᓂᒃ 

ᓴᐳᒻᒥᐅᓯᕐᕕᐅᓯᒪᔪᓂ. ᑖᓐᓇ ᖃᕆᑕᐅᔭᐅᑉ ᐱᓕᕆᔾᔪᑎᖓ Marxan ᐊᓯᔾᔨᑲᑕᒍᓐᓇᖅᑐᖅ 

ᐊᑐᖅᑕᐅᓂᕆᔭᖓ ᐋᖅᑭᒋᐊᖅᑕᐅᓗᓂ ᐊᔾᔨᖏᓐᖏᑕᖓᓂᒃ ᐱᓕᕆᐊᖓᓄᑦ ᑐᕌᒐᒃᓴᖓᓄᑦ 

ᓯᕗᓪᓕᐅᔾᔭᐅᓯᒪᔪᑦ ᐱᐅᖅᓱᐊᖅᑕᐅᖁᓪᓗᒋᑦ ᓴᐳᒻᒥᐅᓯᖅᑕᐅᓗᑎᒃ ᑕᕆᐅᑦ 
ᐃᒪᐃᑦ ᐊᔾᔨᒌᖏᑦᑐᓂᒃ ᐃᒪᕐᒥᐅᑕᖅᑕᖃᖅᑎᓪᓗᒍ ᐆᒪᔪᓂᒃ ᐊᑑᑎᖃᖅᑐᓂᒃ 
ᐊᒻᒪᓗ ᑕᐃᒪᐃᑦᑐᑦ ᓯᕗᓪᓕᐅᔾᔭᐅᓯᒪᔭᕆᐊᖃᖅᑐᑦ ᐱᐅᖅᓱᐊᖅᓯᒐᓱᐊᕐᓗᑎᒃ 
ᐱᓕᕆᐊᖃᓕᖅᑎᓪᓗᒋᑦ.



Why we are here. 
We are creating solutions to the most 
serious conservation challenges facing our 
planet, helping people and nature thrive. 

ᑕᕆᐅᑦ ᐃᒪᐃᑦ ᓴᐳᒻᒥᐅᓯᖅᑕᐅᓯᒪᔪᑦ ᐸᔾᔭᕐᓗᒃᓯᒪᐅᖅᑐᓂᒃ ᓇᓂᓯᓚᐅᖅᑐᑦ ᐱᒻᒪᕆᐅᓪᓗᑎᒃ 

ᓄᓇᓕᖕᓄᑦ ᐊᑐᖅᑕᐅᖃᑦᑕᖅᑐᑦ ᓄᓇᕗᒥ ᓯᒡᔭᖅᐸᓯᖏᓐᓂᒃ ᖃᐅᔨᓴᐃᔾᔪᑎᖃᖅᑎᓪᓗᒋᑦ.  

ᑖᒃᑯᐊ ᖃᐅᔨᔭᐅᔪᑦ ᑕᑯᒃᓴᐅᑎᑦᑎᓚᐅᖅᑐᑦ 63 ᐳᓴᖏᑦ ᐃᓄᐃᑦ ᐊᑐᖃᑦᑕᖅᑐᑦ ᐃᓗᐊᓂ 

ᐊᑯᓐᓂᖅᓱᖅᑐᒃᑯᑦ ᓴᐳᒻᒥᐅᓯᖅᑕᐅᓯᒪᔪᑦ.  ᑕᓯᐅᖅᑕᐅᓪᓗᑎ ᒃᓄᓇᓕᖕᓂᑦ ᐊᒻᒪᓗ 

ᓄᓇᖃᖅᑳᖅᓯᒪᔪᑦ ᓯᕗᓕᖅᑎᖏᓐᓂᑦ ᖃᓄᖅ ᐱᐅᖅᓱᐊᖅᑕᐅᔪᑦ ᐃᑲᔪᖅᑕᐅᔪᓐᓇᕋᔭᕐᒪᖔᑕ 

ᓄᓇᖃᖅᑐᓄᑦ ᑭᓱᓂᒃ ᑭᓐᖒᒪᒃᓯᕐᒪᖔᑕ ᐊᒻᒪ ᓯᕗᓪᓕᐅᑎᓯᒪᔭᖏᑦ ᐱᒻᒪᕆᐅᕗᑦ 

ᐊᔭᐅᖅᑐᖅᑕᐅᓗᑎᒃ ᐱᐅᖅᓱᐊᖅᑕᐅᓂᖏᑎᒍᑦ ᓴᐳᒻᒥᐅᓯᖅᑕᐅᓗᑎᒃ ᑕᕆᐅᑦ ᐃᒪᐃᑦ.  

ᐱᓕᕆᖃᑎᒋᔭᐅᑦᑎᐊᕐᓗᑎᒃ ᓄᓇᖃᖅᑐᑦ ᓇᓗᓇᐃᖅᓯᖁᓪᓗᒋᑦ ᖃᓄᖅ ᑲᓇᑕᒥ ᑕᕆᐅᑦ 

ᐃᒪᐃᑦ ᓴᐳᒻᒥᐅᓯᖅᑕᐅᓯᒪᔪᑦ ᐱᐅᖅᓱᐊᖅᑕᐅᔪᑦ ᐃᑲᔪᖅᑕᐅᔪᓐᓇᕋᔭᕐᒪᖔᑕ ᓄᓇᖃᖅᑐᓂ 

ᐱᓕᕆᔭᐅᓗᑎᒃ ᑎᑭᐅᑎᔪᓐᓇᖅᓯᓂᐊᕐᒪᑕ ᐱᓕᕆᐊᒃᓴᕆᓂᐊᖅᑕᖓᓄᑦ ᐊᓪᓗᕐᓗᑎᒃ.

ᐃᓱᒪᒃᓴᖅᓯᐅᕈᑎᒃᓴᑦ ᓯᕗᓂᒃᓴᑦᑎᓐᓂ ᐅᑭᐅᖅᑕᖅᑐᑉ ᑕᕆᐅᖓᓄᑦ ᐃᒪᕐᒧᑦ 
ᐸᕐᓇᐅᑎᓕᐅᕐᓂᐅᑉ ᐊᐅᓚᓂᕆᒐᔭᖅᑕᖓ

ᑐᓐᖓᕕᒋᓪᓗᒋᑦ ᖃᐅᔨᒪᔭᐅᔪᑦ ᐊᒻᒪᓗ ᖃᐅᔨᔭᐅᔪᑦ ᐱᓕᕆᐊᖃᖅᑎᓪᓗᒋᑦ ᑲᓇᑕᒥ ᑕᕆᐅᑦ 

ᐃᒪᐃᑦ ᓴᐳᒻᒥᐅᓯᖅᑕᐅᓯᒪᑎᓪᓗᒋᑦ ᐱᐅᖅᓱᐊᕐᕕᐅᔪᑦ, ᓄᓇᕐᔪᐊᒥᓗ ᐆᒪᔪᓕᕆᓂᕐᒧᑦ 

ᑮᓇᐅᔭᖃᖅᑎᑦᓯᔨᑦ ᑲᓇᑕᒥ ᐃᒪᓐᓇ ᐋᖅᑭᒡᓯᖁᔨᓪᓗᑎᒃ ᑐᒃᓯᕋᐅᑎᓕᐅᖅᐳᑦ:  

1. ᑲᓇᑕᐅᑉ ᒐᕙᒪᒃᑯᖏᑦ ᐃᖅᑲᓇᐃᔭᖃᑎᖃᕐᓗᑎᒃ ᓄᓇᖃᖅᑳᖅᓯᒪᔪᓂᒃ ᐊᒻᒪᓗ 

ᐊᓯᖏᓐᓂᒃ ᐊᒃᑐᖅᑕᐅᓯᒪᔪᓂᒃ ᓴᓇᓂᐊᕐᒪᑕ ᐃᒪᕐᒥᐅᑕᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᐱᓕᕆᖃᑎᒌᖕᓂᐅᔪᒥᒃ ᑲᓇᑕᒥᐅᑦ ᐅᑭᐅᖅᑕᖅᑐᖓᓂ ᐊᒻᒪᓗ ᐱᒋᐊᖅᑕᐅᓕᕐᓗᑎᒃ 

ᐃᒪᕐᒥᐅᑕᓕᕆᓂᕐᒧᑦ ᐸᕐᓇᐅᑎᐅᔪᑦ ᓴᓇᔭᐅᓗᑎᒃ ᐊᑐᖅᑕᐅᓕᕈᓐᓇᕐᓂᐊᕐᒪᑕ ᑲᑎᓐᖓᔪᑦ 

ᐃᒪᕐᒥᐅᑕᓕᕆᓂᕐᒧᑦ ᐊᐅᓚᑦᑎᔾᔪᑎᑦ

2. “ᓴᓇᕐᕈᑎᐅᔪᖅ” ᑖᓐᓇ ᐃᒪᕐᒥᐅᑕᓂᒃ ᐱᐅᖅᓱᐊᕐᓗᑎᒃ ᐊᒻᒪᓗ ᐊᐅᓚᑦᑎᔾᔪᑎᓂᒃ 

ᒪᓕᒐᖃᕐᓗᑎᒃ ᑕᒪᒃᑯᐊ ᐊᑐᖅᑕᐅᔭᕆᐊᖃᖅᑐᑦ ᐃᒪᕐᒥᐅᑕᓂᒃ ᓴᐳᒻᒥᐅᓯᖅᑕᐅᓯᒪᓂᖏᑦ 

ᐱᓕᕆᖃᑎᒌᖕᓂᐅᔪᖅ ᐊᑐᓕᖅᑎᑕᐅᑎᓪᓗᒍ, ᐅᑯᓂᖓ ᐱᖃᓯᐅᔾᔨᓗᑎᒃ:

• ᑲᓇᑕᐅᑉ ᒐᕙᒪᒃᑯᖏᑦ, ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂ ᒐᕙᒪᐅᔪᑦ ᐊᒻᒪᓗ 

ᐅᑭᐅᖅᑕᖅᑐᕐᒥ ᒐᕙᒪᐅᔪᑦ ᐱᖁᔭᕐᔪᐊᖏᑦ

• ᓄᓇᖃᖅᑳᖅᓯᒪᔪᓄᑦ ᓴᐳᒻᒥᐅᓯᖅᑕᐅᓯᒪᓂᖏᑦ ᐊᒻᒪᓗ ᐱᐅᖅᓱᐊᕐᕕᐅᔪᑦ  

(IPCAs) 

• ᐊᓯᖏᑦ ᐊᒃᑐᖅᑕᐅᓯᒪᔪᑦ ᐱᐅᖅᓱᐊᕐᕕᐅᓪᓗᑎᒃ ᒪᓕᒐᖏᓐᓄᑦ (OEABCMs) 

3. ᐅᔾᔨᖅᑐᕐᓗᑎᒃ ᐊᓪᓗᖅᐸᓪᓕᐊᓗᑎᒃ ᐱᓕᕆᐊᖃᕐᓂᐅᑉ ᐋᖅᑭᒡᓯᒪᓂᖓ ᑕᕆᐅᕐᒥᒃ ᐃᒪᕐᒥᒃ 

ᐱᐅᖅᓱᐊᐊᕐᓂᐅᔪᖅ ᐊᑐᓕᖅᑎᑕᐅᓗᓂ ᐊᖏᖅᑕᐅᒋᐊᖃᕋᓗᐊᖅᐳᖅ, ᐱᒋᐊᕐᕕᒋᓗᒍ 30 

ᐳᓴᖓ ᐃᓄᐃᓴᖕᓂᖅᐹᒃᑯᑦ ᑐᕌᒐᒃᓴᓕᐊᖑᓯᒪᔪᖅ ᑖᓐᓇ ᑎᑭᐅᑎᔭᐅᔪᒪᓪᓗᓂ ᐊᕐᕌᒍᐊᓂ 

2030, ᐊᒻᒪ ᐊᖏᓕᒋᐊᖅᐸᓪᓕᐊᓗᒍ 50 ᐳᓴᓐᒥᒃ ᐊᕐᕌᒍᐊ ᑎᑭᓪᓗᒍ 2050.

ᐸᔾᔭᕐᓗᒃᓯᒪᓂᖏᑦ ᓴᐳᒻᒥᐅᓯᖅᑕᐅᓯᒪᔪᑦ ᐱᐅᖅᓱᐊᕐᕕᐅᔪᑦ ᐊᑯᓐᓂᖅᓱᖅᑐᒃᑯᑦ ᐊᑐᖅᑐᑦ ᐊᒻᒪ NCRI ᓄᓇᕗᑦ ᐃᓄᐃᑦ ᐊᑐᖃᑦᑕᖅᑕᖏᑦ. NCRI ᓄᓇᕗᑦ ᐃᓄᐃᑦ ᐊᑐᖃᑦᑕᖅᑕᖏᑦ ᑕᖅᓯᖅᓯᒪᔪᑦ ᐊᐅᐸᔪᒃᑐᒥᒃ.

ᑖᒃᑯᐊ ᖃᕆᑕᐅᔭᒃᑯᑦ ᑐᓴᒐᒃᓴᑦ ᓄᐊᑕᐅᓯᒪᔪᑦ ᐊᑐᖅᑕᐅᓚᐅᖅᑐᑦ ᖃᐅᔨᓴᐃᓂᕐᒥᒃ, ᐱᖃᓯᐅᔾᔨᓯᒪᔪᑦ 
ᑐᖅᑯᐃᕕᖕᓂᒃ ᐊᒻᒪᓗ ᓈᓴᖅᑕᐅᓂᑯᓂᒃ ᐱᐅᖅᓱᐊᕈᑕᐅᔪᓄᑦ ᐊᑐᓂ ᐊᑐᖅᑕᐅᓂᐊᖅᑐᓄᑦ 
ᐱᐅᖅᓱᐊᕐᕕᐅᓗᑎᒃ, ᑖᒃᑯᐊ ᐊᑐᐃᓐᓇᐅᓕᖅᑐᑦ WWF-ᑲᓇᑕᒃᑯᓐᓂᑦ ᑐᒃᓯᕋᖅᑕᐅᒍᑎᒃ.  

